
Təsisçi: Naxçıvan Muxtar Respublikası Ali Məclisi və Nazirlər Kabineti

Gündəlik ictimai-siyasi qəzet

qapısı
Qəzet 1921-ci

ildən çıxır

     Naxçıvan Muxtar Respublikasının mədəni həyatında və
ədəbi-ictimai fikrin formalaşmasında, mədəniyyətin və incə-
sənətin təbliğində və memarlığın inkişafında mühüm əhəmiyyət
kəsb edən yaradıcılıq ittifaqları və birliklərinin fəaliyyətinə
dövlət qayğısının daha da artırılması məqsədi ilə Naxçıvan
Muxtar Respublikası Konstitusiyasının 5-ci maddəsinin
II hissəsinin 22-ci bəndini rəhbər tutaraq qərara alıram: 
    1. Naxçıvan Muxtar Respublikasının 2019-cu il dövlət
büdcəsində nəzərdə tutulmuş Ehtiyat Fondundan Yazıçılar
Birliyinə 25 (iyirmi beş) min manat, Bəstəkarlar Təşkilatına
20 (iyirmi) min manat, Dövlət Film Fonduna 15 (on beş)

min manat, Aşıqlar Birliyinə 15 (on beş) min manat və
Memarlar Birliyinə 12 (on iki) min manat ayrılsın.
    2. Naxçıvan Muxtar Respublikasının Maliyyə Nazirliyi
bu Sərəncamın 1-ci hissəsində göstərilən məbləğdə
 maliyyələşməni təmin etsin.
    3. Naxçıvan Muxtar Respublikasının Nazirlər Kabineti
bu Sərəncamdan irəli gələn məsələləri həll etsin.

Naxçıvan Muxtar Respublikası 
Ali Məclisinin Sədri                     Vasif  TALIBOV

    Naxçıvan şəhəri, 20 may 2019-cu il

Yaradıcılıq ittifaqları və birliklərinin fəaliyyəti ilə bağlı əlavə tədbirlər haqqında
Naxçıvan Muxtar Respublikası Ali Məclisi Sədrinin

Sərəncamı

    Naxçıvan Muxtar Respublikası Ali Məclisi
Sədrinin “Ali və orta ixtisas təhsili müəssi-
sələrində ixtisasların müvafiq təşkilatlara
hamiliyə verilməsinə dair əlavə tədbirlər və
innovasiyaların dəstəklənməsi haqqında”
2019-cu il 3 aprel tarixli Sərəncamının icrası
ilə bağlı “Startap Naxçıvan” hərəkatı çərçi-
vəsində pedaqoji profilli ixtisaslarda təhsil
alan tələbələrin startap layihələrinin qiy-
mətləndirilməsi məqsədilə ekspert qrupu
yaradılmışdır. “Startap Naxçıvan” çərçivə-
sində “İdeyadan başlanğıca” devizi altında
Naxçıvan Müəllimlər İnstitutunun pedaqoji
profilli ixtisaslarında təhsil alan tələbələrə
maarifləndirici təlim keçirilmişdir. 
    Hamiliyə verilmiş ixtisaslarda təhsil alan
tələbələrin pedaqoji təcrübələrinin təşkili
diqqətdə saxlanılmış, Naxçıvan Dövlət Uni-
versitetində pedaqoji təcrübənin başlanğıc
konfransı keçirilmişdir. Kadr hazırlığının
yaxşılaşdırılması məqsədilə universitetə
200-ə yaxın dərslik və metodik vəsait
hədiyyə edilmiş, tələbələrin ümumtəhsil
məktəblərində pedaqoji təcrübə keçmələrinə
şərait yaradılmışdır. Ümumtəhsil məktəb-
lərində oxunması zəruri olan kitabların mü-
taliəsi təmin edilmiş, şagirdlərdə mütaliə
vərdişləri və mədəniyyətinin yaradılması
istiqamətində tədbirlər keçirilmiş, aprel ayı
muxtar respublika ümumtəhsil məktəblərində
“Mütaliə aylığı” elan edilmişdir. Bununla
da mütaliənin kütləviliyinə və oxucu fəallı-
ğının artmasına nail olunmuş, 3844 şagird
oxunan əsərlər haqqında esselər yazmış,

149 məktəbdə 946 şagirdin iştirakı ilə dram
əsərlərindən parçalar səhnələşdirilmişdir.
Bundan başqa, “Oxu” və “Poeziya” günlə-
rinə, kitab müzakirələrinə, ədəbi-bədii ge-
cələrə həsr edilmiş tədbirlərə 16 minə yaxın
şagird cəlb edilmişdir. 
    İnteraktiv və nümunəvi dərslərin keçilməsi
diqqətdə saxlanılmış, “Yarımaçıq debütlərin
izahlı təhlili”, “Azərbaycan dilində arxa-
izmlər” mövzularında interaktiv, Naxçıvan
Döyüş Şöhrəti Muzeyində “Vətənpərvərlik”
mövzusunda Naxçıvan şəhərinin ümumtəhsil
məktəblərinin şagirdlərinə açıq dərslər ke-
çilmişdir. Bununla yanaşı, AMEA Naxçıvan
Bölməsində, o cümlədən ali və orta ixtisas
təhsili müəssisələrində çalışan elmi dərəcəli
müəllimlər tərəfindən muxtar respublikanın
ümumtəhsil məktəblərində 184 nümunəvi
dərs tədris olunmuşdur. 
    Aprel ayında peşə təhsili müəssisələrini
18 qrup üzrə 437 müdavim başa vuraraq
müvafiq təhsil sənədi almışdır. Məktəbdən-
kənar tərbiyə müəssisələrində şeir müsabiqəsi,
açıq dərnək məşğələsi, rəsm və əl işlərindən
ibarət sərgi-müsabiqə keçirilmiş, eyni za-
manda dərnək üzvlərinin tarixi və mədəni
abidələrlə yaxından tanış edilməsi məqsədilə
muxtar respublikanın tarixi abidə və mu-
zeylərinə ekskursiyalar təşkil olunmuşdur.
Uşaq-gənclər idman və şahmat məktəblərində
8 idman növü üzrə 18 tədbir və 14 şahmat
yarışı keçirilmişdir.

Naxçıvan Muxtar Respublikası 

Təhsil Nazirliyinin mətbuat xidməti

Təhsilə qayğı gələcəyə qayğıdır

    Naxçıvan Dövlət Universitetində Naxçıvan
Muxtar Respublikası İqtisadiyyat Nazirliyinin
əməkdaşları ilə hamiliyə verilmiş ixtisaslarda
təhsil alan tələbələrlə görüş keçirilib. 
    Tədbiri giriş sözü ilə açan universitetin
rektoru, AMEA-nın müxbir üzvü Saleh Mə-
hərrəmov müvafiq sərəncamların icrası is-
tiqamətində universitetdə keçirilən tədbirlərin
artıq ənənə hal aldığını vurğulayıb. Rektor
bu cür tədbirlərin tələbələrin gələcək pers-
pektivlərinin formalaşmasındakı rolundan
danışıb. 
    Naxçıvan Muxtar Respublikasının İqti-
sadiyyat naziri Tapdıq Əliyev müvafiq sə-
rəncamın icrası istiqamətində qarşıya qoyulan
vəzifələrin yerinə yetirilməsi ilə bağlı işlərin
davam etdirildiyini bildirib. Vurğulanıb ki,
ötən müddət ərzində universitetin hamiliyə
verilmiş ixtisaslarında təhsil alan tələbələrlə
görüşlər keçirilib, onlara muxtar respubli-
kanın sosial-iqtisadi inkişafını əks etdirən

broşür, kitab, kataloq kimi əyani vəsaitlər
verilib.

Qeyd edilib ki, nazirliyin fəaliyyət
istiqamətlərini əks etdirən 50 mövzu
üzrə mühazirələrin oxunması, tələbələrin
yay istehsalat təcrübələrinin təşkili üçün
müvafiq müəssisələrlə tanış olmaları
müntəzəm həyata keçiriləcək. Nazir diq-
qətə çatdırıb ki, bu tədbirlərin davamı
olaraq 2019-cu ilin aprel ayında Naxçı-

van Biznes Mərkəzində nazirlik əməkdaş-
larının, Naxçıvan Dövlət və “Naxçıvan”
universitetlərinin müəllim, bakalavr, magistr
və doktorantlarının iştirakı ilə Azərbaycan
Respublikası İqtisadiyyat Nazirliyinin İqtisadi
İslahatlar Elmi-Tədqiqat İnstitutu  tərəfindən
iqtisadi siyasətə təsir təhlilərinin qiymət-
ləndirilməsi, biznes planlarının işlənməsi
mövzuları üzrə 3 günlük seminar keçirilib.
Seminarın sonunda 120 nəfər iştirakçıya
sertifikat təqdim olunub. 
    Nazirliyin İnvestisiyaların təşviqi və
ixraca dəstək şöbəsinin mütəxəssisi Rəmzi
Əlizadə startap, təqdim olunan layihələrin
iqtisadi səmərəliliyinin müəyyənləşdirilməsi,
startapın stimullaşdırılması, maliyyələşdi-
rilməsi və beynəl xalq təcrübə ilə bağlı çıxış
edib. 
    Sonda tələbə və müəllimlərin sualları
 cavablandırılıb.

Səadət Əliyeva

“İdeyadan başlanğıca” layihəsi çərçivəsində 
görüş keçirilib

Sayı: 94 (23.256)

21 may 2019-cu il, çərşənbə axşamı

    Muxtar respublikada təhsilin inkişafı, innovativ təhsil üsullarının tətbiqi istiqamətində
mühüm tədbirlər həyata keçirilir. Təhsil müəssisələrinin maddi-tədris bazası möhkəmləndirilir,
təhsilin keyfiyyət göstəriciləri yaxşılaşdırılır. Bu istiqamətdə işlər aprel ayında da davam
etdirilmişdir. 

    Muxtar respublikada 2019-cu ilin yanvar-
aprel aylarında 727 milyon 919 min 600 ma-
natlıq ümumi daxili məhsul istehsal olun-
muşdur ki, bu da 2018-ci ilin müvafiq dövrü
ilə müqayisədə 0,9 faiz çoxdur.
    Hər bir nəfərə düşən ümumi daxili məh-
sulun həcmi 2018-ci ilin müvafiq dövrü ilə
müqayisədə 1,6 faiz artaraq 1594,6 manata
çatmışdır.

* * *
    Muxtar respublikada yaranan ümumi daxili
məhsulun tərkibində ilk yeri sənaye sahəsi
tutur. Sənaye üzrə 330 milyon 716 min manat
dəyərində məhsul istehsal edilmişdir. Bu da
2018-ci ilin müvafiq dövrü ilə müqayisədə
1,4 faiz çoxdur.

* * *
    Vəsait qoyuluşları çərçivəsində 2019-cu
ilin yanvar-aprel aylarında muxtar respub-
likada bütün maliyyə mənbələrindən əsas
kapitala 288 milyon 165 min manat vəsait
yönəldilmişdir ki, bu da bir il öncəki göstə-
ricidən çoxdur. Əsas kapitala yönəldilmiş
vəsaitin 273 milyon 560 min manatı və ya
94,9 faizi tikinti-quraşdırma işlərinin payına
düşmüşdür.

* * *
    2019-cu ilin yanvar-aprel aylarında 40 mil-
yon 232 min 600 manatlıq kənd təsərrüfatı
məhsulları istehsal olunmuşdur. Bu da 2018-ci
ilin müvafiq dövrü ilə müqayisədə 2,5 faiz
çoxdur. Bu dövr ərzində diri çəkidə ət istehsalı
7940 tona, süd istehsalı isə 25 min 676 tona
yaxın olmuşdur. 2018-ci ilin müvafiq dövrü
ilə müqayisədə ət istehsalı 1,5 faiz, süd
istehsalı isə 1,6 faiz artmışdır.

* * *
    2019-cu ilin yanvar-aprel aylarında infor-
masiya və rabitə xidmətlərinin dəyəri
17 milyon 268 min  manat olmuşdur ki, bu
da 2018-ci ilin müvafiq dövründəki xidmətlərin
dəyəri ilə müqayisədə 3,2 faiz çoxdur. Bu
dövr ərzində mobil rabitə xidmətinin dəyəri
13 milyon 789 min 600 manat təşkil etmiş və
bir il öncəyə nisbətdə 1,5 faiz artmışdır.

* * *
    Təsərrüfat subyektlərinin kredit resurslarına
çıxış imkanları davamlı olaraq yaxşılaşdı-
rılmış, 2019-cu ilin yanvar-aprel aylarında
muxtar respublikanın bank və kredit təşki-
latları tərəfindən hüquqi və fiziki şəxslərə
24 milyon 51 min 100 manat məbləğində

kreditlər verilmişdir. Verilmiş kreditlərin
3 milyon 458 min 200 manatı və yaxud
14,4 faizi qısamüddətli, 20 milyon 592 min
900 manatı və yaxud 85,6 faizi uzunmüddətli
kreditlər olmuşdur.

* * *
    Sahibkarlıq fəaliyyətinin davamlı olaraq
dəstəklənməsi, yeni istehsal müəssisələrinin
yaradılması nəticəsində muxtar respublikada
383 növdə məhsul istehsal olunur ki, bunun
da 126 növü ərzaq, 257 növü isə qeyri-ərzaq
məhsullarıdır. Hazırda əhalinin 108-i ərzaq,
242-si qeyri-ərzaq olmaqla, 350 növdə məhsula
olan tələbatı tamamilə yerli imkanlar hesabına
ödənilir.

* * *
    Muxtar respublikada bank sektorunun nor-
mal fəaliyyəti təmin edilmişdir.
    1 may 2019-cu il tarixə muxtar respubli-
kanın banklarında açılmış bank hesablarının
sayı 81 min 94-ə çatmışdır ki, bunun da
71 min 777-si və ya 88,5 faizi aktiv hesablardır.
2019-cu ilin yanvar-aprel aylarında açılmış
6769 bank hesabının 6739-u aktiv hesablar
olmuşdur.
    Muxtar respublikada quraşdırılmış POS-
terminalların sayı 1 may 2019-cu il tarixə
1275-ə çatmışdır. 

* * *
    Muxtar respublikada iqtisadiyyatın dinamik
inkişafı xarici ticarət əlaqələrinin genişlən-
məsinə müsbət şərait yaratmış, 2019-cu ilin
yanvar-aprel aylarında 117 milyon 689 min
700 ABŞ dolları dəyərində xarici ticarət döv-
riyyəsi qeydə alınmışdır. İxracın dəyəri 2018-ci
ilin müvafiq dövrü ilə müqayisədə artaraq
98 milyon 313 min 400 ABŞ dolları təşkil et-
miş, 78 milyon 937 min 100 ABŞ dolları də-
yərində müsbət saldo yaranmışdır.

* * *
    2019-cu ilin yanvar-mart aylarında muxtar
respublika iqtisadiyyatında bir işçiyə hesab-
lanmış orta aylıq əməkhaqqı 433,3 manat
təşkil etmişdir ki, bu da 2018-ci ilin müvafiq
dövrü ilə müqayisədə 3,1 faiz çoxdur.

* * *
    1 aprel 2019-cu il tarixə muxtar respublika
əhalisinin sayı bir il öncəyə nisbətdə 3274
nəfər artaraq 456 min 700 nəfəri  ötmüşdür.

Naxçıvan Muxtar Respublikası 

Dövlət Statistika Komitəsinin

mətbuat xidməti

2019-cu ilin yanvar-aprel aylarında
Naxçıvan Muxtar Respublikasının sosial-iqtisadi inkişafı

    Naxçıvan Muxtar Respublikası Konstitusiyasının 5-ci maddəsinin
II hissəsinin 22-ci bəndini rəhbər tutaraq qərara alıram:
    Əli Əkbər oğlu Həsənov Naxçıvan Muxtar Respublikası Ali
Məclisi Aparatının rəhbəri vəzifəsindən azad edilsin. 

    Naxçıvan Muxtar Respublikası 
    Ali Məclisinin Sədri Vasif  TALIBOV

    Naxçıvan şəhəri, 20 may 2019-cu il

Ə.Ə.Həsənovun Naxçıvan Muxtar Respublikası Ali Məclisi
Aparatının rəhbəri vəzifəsindən azad edilməsi haqqında

Naxçıvan Muxtar Respublikası Ali Məclisi Sədrinin

Sərəncamı

    Qeyd edək ki, sovetlər birliyi
dağılandan sonra Dünya Bankı ilə
birlikdə ölkəmizdə aqrar sektorla
bağlı layihələrin işlənməsinə, tre-
ninqlər aparılmasına, kreditlər ve-
rilməsinə baxmayaraq, tütünçülük
sektoru arxa planda qaldı. Dünya
Bankının ekspertləri səbəb kimi tü-
tünün sağlamlığa zərərini göstərir
və bunu siqaretə qarşı mübarizədə
addım kimi qələmə verirdilər. Ancaq
əvəzində ABŞ-da tütün istehsalı və
ixracı xeyli artdı. Təbii ki, bu sa-
hədən götürülən gəlirlər də. Həmin
ölkədə siqaretə qarşı aparılan mü-
barizəyə baxmayaraq, tütün isteh-
salının nəinki azalmadığını, hətta
artdığını görərik. Bu gün bir çox
ekspertlər inkişaf etmiş ölkələrin
tütündən yüz milyardlarla gəlir əldə
etdiyini nəzərə alıb bu sahədə qlobal
monopoliya yaratmaq cəhdinə xoş
baxmırlar. Hazırda dünya bazarında
bəzi ölkələrin istehsal etdiyi siqa -
retlərin ucuz qiymətə satışa çıxa-
rılması həmin ölkələrdə yetişdirilən
tütünün genetik modifikasiyaya mə-

ruz qalaraq daha çox məhsuldarlığa
malik olması ilə də əlaqədardır. 
    Tütün zərərli məhsul olsa da, on-
dan istifadə edənlər cəmiyyətdə hər
zaman olub. Əgər məhsul özümüzdə
yoxdursa, o zaman bunu kənardan
idxal etmək məcburiyyətində qala-
cağıq. Bu zaman isə milyonlarla və-
sait xaricə axacaq. Elə bunun nəti-
cəsidir ki, iki il bundan əvvəl ölkə
başçısı keçirilən respublika müşa-
virəsində tütünçülüyün inkişafı ilə
əlaqədar zəruri tədbirlərin həyata
keçirilməsi barədə aidiyyəti dövlət
qurumlarına müvafiq tapşırıqlar ver-
di. Prezident cənab  İlham Əliyev
bildirdi ki, 2021-ci ilə qədər ölkə-

mizdə tütün istehsalı üçün əkin sa-
hələri iki dəfə genişləndirilməli, təq-
ribən, 6 min hektara çatdırılmalıdır.
Dövlətimizin başçısı qeyd etdi ki,
belə olan halda, orta məhsuldarlıq
2 ton götürülərsə, hər il Azərbay-
canda 12 min ton quru tütün istehsal
olunacaq və bu, ölkəyə böyük xeyir
gətirəcək, valyuta xaricə getməyəcək,

əksinə, ixrac imkanları yaranacaq.
Azərbaycan Respublikasının Prezi-
denti cənab İlham Əliyevin 2017-ci
il 10 avqust tarixli Sərəncamı ilə
təsdiq edilmiş “Azərbaycan Res-
publikasında tütünçülüyün inkişafına
dair 2017-2021-ci illər üçün Dövlət
Proqramı” isə artıq bu dövrdən baş-
layaraq tütünçü lüyün inkişafı sahə-
sində yeni imkanlar açdı. 
    Naxçıvan Muxtar Respublika-
sında da bu gəlirli sahənin inkişafı
üçün lazımi addımlar atıldı. Belə
ki, ilk olaraq 2017-ci ildə Kəngərli
rayonunun Təzəkənd və Xıncab
kənd lərində təcrübə məqsədilə tütün
əkini aparıldı. “Cahan Holdinq”

Kommersiya Şirkətləri İttifaqı tə-
rəfindən rayonun həmin kəndlərin-
də, əsasən, Virciniya, Oriental və
İzmir tütün sortlarına üstünlük ve-
rildi. Həmin ilin oktyabr ayında
Tütün Yetişdirmə Təsərrüfatı da
fəaliyyətə başladı. Təsərrüfatın əra-
zisində istixanalar, yeraltı su anbarı,
tütünqurutma yeri və anbarlar ya-
radıldı. Həmin il 12 tona yaxın
quru tütün istehsal olundu. Növbəti
ildə isə tütün əkilən sahələrin həcmi
daha da artırıldı. 2018-ci ildə Şərur,
Babək və Kəngərli rayonlarında,

ümumilikdə, 41,5 hektar sahədə tü-
tün əkini aparıldı ki, bu da bir il
öncəki göstəricidən 32,5 hektar çox
idi. 2018-ci ildə 41,5 hektar sahədən
51,5 ton qurudulmuş tütün tədarük
edildi. Bu da bir il öncəki göstəri-
cidən 4,6 dəfə çox idi. Dövlətin
göstərdiyi qayğı nəticəsində bu gün
muxtar respublikada tütünçülər bu

sahədən yaxşı gəlir əldə edirlər.
Onlar əkinlərə aqrotexniki qulluq
göstərilməsində, şumlama, kağlama
və digər işlərdə müasir texnikalardan
istifadə edirlər. Görülən işlərin nə-
ticəsində bu gün artıq muxtar res-
publikada keyfiyyətli siqaretlər is-
tehsal olunur və bu məhsulların
xarici bazarlardakı coğrafiyası ildən -
ilə genişlənir.
    Bir neçə gün bundan əvvəl Bakıda
keçirilən “Bakı Ekspo” Sərgi və
Toplantı Mərkəzində 25-ci Yubiley
Azərbaycan Beynəlxalq Qida Sə-
nayesi Sərgisində “Cahan Tabak
Beynəlxalq” Məhdud Məsuliyyətli
Cəmiyyətinin tütün, qəlyan və siqaret

çeşidlərindən ibarət məhsullarına
böyük marağın olması da bundan
xəbər verirdi. Sərgidə cəmiyyətin
nümayiş etdirdiyi yerli istehsal məh-
sullarına Azərbaycan Respublikasının
Prezidenti cənab İlham Əliyev, İq-
tisadiyyat və Kənd Təsərrüfatı na-
zirləri də baxıblar. “Cahan Holdinq”
Kommersiya Şirkətləri İttifaqının
prezidenti Vüqar Abbasov ölkə Pre-
zidentinə tütünçülüyün bərpası, ye-
tişdirilməsi, inkişaf etdirilməsi və
yerli xammal kimi istehsal olunan
məhsullar haqqında  ətraflı məlumat

verib. Şirkət rəhbəri bildirib ki, “Ca-
han Tabak Beynəlxalq” Məhdud
Məsuliyyətli Cəmiyyəti 2006-cı ildə
Naxçıvan Muxtar Respublikasında
fəaliyyətə başlayıb. Ötən dövrdə şir-
kət ölkə inkişafında mühüm rol oy-
nayan yerli və milli siqaret istehsalı
müəssisəsi olmağı özünə hədəf seçib
və tütünçülüklə bağlı müvafiq dövlət
proqramının qəbulundan sonra bu
istiqamətdə lazımi tədbirlər həyata
keçirib. Qısa müddətdə müsbət nə-
ticələr əldə edib.
    2019-cu ildən isə beynəlxalq key-
fiyyətə malik, rəqabətədavamlı məh-
sulların  xaricdə satışı istiqamətində
yüksək səylə fəaliyyət göstərən şirkət
müsbət nəticələr qazanıb, uzunmüd-
dətli keyfiyyət analizi və təsdiq -
edilmə prosesindən sonra cari ilin
aprel-may aylarında Qazaxıstan, Qır-
ğızıstan və Səudiyyə Ərəbistanına
ilk ixracını həyata keçirib. 
    Əlbəttə, qısa müddətdə keyfiyyətli
məhsulları ilə xarici bazarda payını
artırmağa çalışan şirkətin uğurları,
inanırıq ki, gələcəkdə daha çox ola-
caq. Bu amil Naxçıvanın, ümumi-
likdə isə Azərbaycanın yerli, key-
fiyyətli məhsullarının tanıdılması
baxımından böyük əhəmiyyət daşıyır.
Eyni zamanda həmin məhsullara
xərclənəcək valyutanın qarşısının
alınmasına öz töhfəsini verir. Nəzərə
alaq ki, aparılan statistik təhlillərə
görə, dünyada gün ərzində satış də-
yəri, təxminən, 4 milyard dollar
olan tütün ticarətindən illik qazanc
1 trilyona çatır. Tütün dünya üzrə
istifadə olunan kənd təsərrüfatı tə-
yinatlı torpaq sahələrinin 1 faizini
təşkil etsə də, ən gəlirli sahələr ara-
sında yer alır. 
    Ona görə də muxtar respublika-
mızda bu ənənəvi sahənin inkişaf
etdirilməsi daxili bazarı idxaldan
asılılıqdan qurtarmaq, həmçinin ölkə -
mizə, muxtar respublikamıza valyuta
qazandırmaq baxımından çox böyük
əhəmiyyət daşıyır. Şübhə etmirik
ki, gələcəkdə bu sahənin inkişafı
əhalinin məşğuliyyətinə də daha çox
töhfə verəcək. 

- Səbuhi HƏSƏNOv

Tütünçülüyün inkişafı yeni mərhələdə
Keyfiyyətli tütün istehsalı onun ixrac potensialını artırıb

    Qarşıdan isti yay günləri gəlir.
Belə havalarda kənddə istirahət
edib, mənalı asudə vaxt keçirmək
çoxlarının arzusudur. Uzaq mə-
kanlara səyahətə çıxanlarla mü-
qayisədə cəmisi bir-iki saatlıq mə-
safədə yaşıllıq içərisindəki kəndləri
seçənlər də az deyil. Bu mənada,
muxtar respublikamızda kənd sa-
kinlərinə məxsus hosteltipli evlərin
sayının artması kənd turizminin
inkişafı üçün yaxşı imkanlar açır.
Dağ kəndlərimizdəki bu cür ya-
raşıqlı evlər isti yay günlərində
turistlərin rahatlığı üçün mühüm
şərtlərdən biridir. 
    Turistlərin mədəni istirahəti üçün
yerləşmə imkanları, burada yara-
dılmış müasir şərait vacib tələbat-
lardandır. Belə ki, turizm haqqında
primitiv təsəvvürlərin əksinə olaraq
turistlərin təkcə rekreasiya və mədəni
tələbatlarından əlavə, həm də zəruri
yataq və digər məişət şəraitinə olan
ehtiyacları da ödənilməlidir. Bunun
üçün şəhərdə iri, komfortlu otellər
vardırsa, kənddə bunun əksinə olaraq
rahat şəraiti olan kənd evi, yaxud
da evin bağçasındakı kottec də ki-
fayət edir. Təcrübə göstərir ki, kəndə

gələn qonaqların bir çoxunun belə
evləri seçməyinin əsas səbəbi də
burada qalmağın daha sərfəli olma-
sıdır. Odur ki, istirahət və rekreasiya -
ya tələbatın artdığı bir dövrdə muxtar
respublikamızda, xüsusən yay ay-
larında insanların istirahət məqsədilə
üz tutduğu Şahbuz və Ordubadın
dağ kəndlərindəki hostellərə maraq
da artır. 
    Kükü təkcə Şahbuz rayonunun
deyil, eləcə də ölkəmizin ən gözəl
kənd yaşayış məntəqələrindən biridir.
Qışı qarlı, mülayim, yayı sərin keçən
Kükünün yaz və payız fəsillərinin

də öz növrağı vardır. İti axan dağ
çayı, sərin gursulu bulaqlar, bol
meyvə bağları, min bir dərdin dər-
manı dağ pencərləri, Dərələyəz sil-
siləsinin panoramlı mənzərəsi, yayda
qonaq-qarası dolub-daşan Qanlıgöl
və yerli camaatın qonaqpərvərliyi
Kükü kəndində gəlib istirahət etmək
istəyən turistlərin sayını artıran
cazibə elementlərindəndir. Elə buna
görə də Küküdə turist qarşılayıb
yerləşdirmək imkanı olan hosteltipli
evlərə indidən böyük tələbat vardır.
Odur ki, kənd sakinlərindən Lətifə
Bədəlovaya, Rahib Vəliyevə, Qüdrət

Quliyevə, Qorxmaz Baxşəliyevə
məxsus evlərdə yaradılmış müasir
şərait şəhərli turistlər tərəfindən
məmnunluqla qarşılanacaq. Bundan
əlavə, kənd sakinləri bu evlərdə
məskunlaşmış turistlərə yüksək -
keyfiyyətli yerli kənd təsərrüfatı
məhsullarını satmaqla da əlavə gə-
lirlər əldə edə biləcəklər. 
    Şahbuzun Ağbulaq kəndi və ətrafı
da çox cazibədardır. Naxçıvan şə-
hərindən, təqribən, 60 kilometr mə-
safədə yerləşən bu turizm məkanının
65 yaşayış evi, təxminən, 500 nəfərə
yaxın əhalisi və 1500 hektara yaxın

ərazisi vardır. Belə bir nisbətdə olan
ərazi və əhali sıxlığı turistlər üçün
əlverişlidir. Son dövrlərdə kənddə
hər bir sakinin evində yenidənqurma
işləri aparılıb, həyətlər abadlaşdırılıb.
Buranın təmiz havası, saf suyu, eko-
loji təmiz məhsulları da kəndin tu-
rizm cazibədarlığını artıran amil-
lərdəndir. Odur ki, təbiətlə sıx ün-
siyyəti əsas tələbat kimi görən in-
sanlarda dolğun təəssürat yaratmaq
üçün Ağbulaqda hər cür imkanlar
vardır. Əldəyməmiş təbiət guşələri,
zümzüməli bulaqlar, su mənbələri,
bir-birinə qaynayıb qovuşmuş meşə
və kolluqlar buraya gəlmiş turistlər
üçün əvəzedilməz təəssürat mən-
bələridir. Kənd sakinlərindən Bala-
xanım Məmmədovaya, Güləndam
Hüseynovaya, Əsəd İbrahimova
məxsus evlər isə daxilində yaradılmış
komfort şəraiti ilə yanaşı, gül-çiçəkli
həyəti, meyvə bağları ilə təkcə bö-
yüklərin deyil, uşaqların da sevimli
istirahət və əyləncə məkanlarından-
dır. Ona görə də buraya gələn turistlər
Ağbulaq İstirahət Mərkəzi ilə yanaşı,
belə evlərdə də qalaraq asudə vaxt-
larını səmərəli keçirə bilərlər. 

- Əli CaBBaROv

Müasir hostellər kənd turizmi üçün mühüm şərtdir

    Tütün iqtisadi əhəmiyyətinə görə ölkəmizdə pambıqdan sonra ikinci
texniki bitki hesab olunur. Keçmiş SSRİ dövründə Azərbaycan tütün is-
tehsalına görə Moldova və Ukraynadan sonra 3-cü yeri tuturdu. Həmin
dövrlərdə ümummilli lider Heydər Əliyevin rəhbərliyi altında həyata
keçirilən uğurlu aqrar siyasət nəticəsində ölkəmizdə tütünçülük çox
sürətlə inkişaf etdirilib, bu sahənin böyük sənaye potensialı yaradılıb.
1970-ci illərdə Azərbaycanda, təxminən, ildə 25 min ton tütün istehsal
olunub. 1980-ci ildə isə tütün istehsalı 60 min tona çatdırılıb. 1986-cı
ildə ölkəmizdə 16,7 min hektar sahədən rekord miqdarda – 65 min ton
tütün istehsal olunub. Tütün istehsalı yüksək rentabelliyə malik olduğuna
görə Azərbaycanın 21 rayonunda bu sahə inkişaf etdirilib. Mütəxəssislərə
görə, ölkəmizdə ən keyfiyyətli məhsul Şəki-Zaqatala bölgəsində və
Naxçıvan Muxtar Respublikasında əldə olunur.

   Daşınmaz Əmlak və Torpaq Mə-
sələləri üzrə Dövlət Komitəsi tə-
rəfindən muxtar respublikada mül-
kiyyət hüquqlarının dövlət qey-
diyyatına alınması və elektron ka-
dastr məlumat bazasının təkmil-
ləşdirilməsi aprel ayında da diq-
qətdə saxlanılmışdır. 
    Ötən ay 27 ailə təsərrüfatına
məxsus qeyri-yaşayış obyekti,
 həyətyanı təsərrüfat binaları və
təsərrüfat fəaliyyəti ilə əlaqədar
icarəyə götürülmüş torpaq sahələri
üzərində hüquqlar dövlət qeydiy-
yatına alınmış, Culfa, Kəngərli və
Sədərək rayonlarında ailə təsərrü-
fatlarında əkin atlaslarına uyğun
əkinlərin aparılması ilə bağlı
maarif ləndirici tədbirlər keçiril-
mişdir. Şərur rayonunun Yuxarı
Daşarx, Xanlıqlar və Siyaqut kənd -
lərində planaalma işləri başa çat-
dırılmış, 2054 daşınmaz əmlak ob-
yekti plana alınmışdır.
    Şahbuz rayonunun Külüs və
Keçili bələdiyyələrinin sərhəd xə-
ritələrinə dair müvafiq yerquruluşu
sənədləri elektron variantda hazır-
lanmış və torpaqların növləri üzrə
uçotu aparılmış, 30-a yaxın müx-
təlifməzmunlu plan və xəritələr
hazırlanaraq aidiyyəti üzrə təhvil
verilmişdir. Culfa-Ordubad avto-
mobil yolunun tikintisi aparılan
ərazilərdə monitorinqlər keçirilmiş,
yol kənarında kənd təsərrüfatına
yararlı torpaq sahələrinin münbit
qatının korlanması halları qeydə
alınmamışdır. 
    Aprel ayında 484 daşınmaz
 əmlak obyekti dövlət qeydiyyatına
alınmış, 425 texniki sənəd hazır-
lanmış, yeni yaranmış 72 daşınmaz
əmlak obyektinə ünvan verilmişdir.
72 torpaq sahəsinin plan-ölçüsü
dövlət kadastr kitablarında qeydiy-
yata alınmışdır. Naxçıvan şəhərində
daşınmaz əmlak obyektləri ünvan-
larının dəqiqləşdirilməsi davam
 etdirilmişdir. 
    Komitənin səyyar xidmət qrupu
tərəfindən muxtar respublika üzrə
8 yaşayış məntəqəsində 76 vətən-
daşın müraciətinə baxılmış, 42 və-
təndaşa elektron xidmətlər göstə-
rilmişdir. Naxçıvan Dövlət Univer-
sitetində komitənin hamiliyinə ve-
rilmiş ixtisaslarda təhsil alan tələ-
bələrə “İnnovasiyalar və onların
idarə edilməsi” mövzusunda təlim
keçirilmişdir.

Naxçıvan Muxtar Respublikası

Daşınmaz Əmlak və Torpaq 

Məsələləri üzrə Dövlət Komitəsinin

mətbuat xidməti

Daşınmaz əmlak 
obyektləri qeydiyyata

alınır

    Muxtar respublikada dəqiq elmlər
sahəsi üzrə geniş bilik verilməsi
məqsədilə Naxçıvan Muxtar Res-
publikası Ali Məclisi Sədrinin 2015-ci
il 14 aprel tarixli Sərəncamı ilə
Şərur şəhərində Fizika-Riyaziyyat
Təmayüllü Lisey yaradılıb. Liseyə
qəbul imtahan vasitəsilə həyata ke-
çirilir, burada tədris VII-XI siniflər
üzrə aparılır.
    2019-2020-ci tədris ili üçün li-
seyə sənəd qəbulu 1 aprel 2019-cu
il tarixdən 30 aprel 2019-cu il tari-
xədək aparılıb. Liseyə 2018-2019-cu
tədris ilində VI sinfi bitirən 362
şagird sənəd verib. Həmin şagirdlərə
imtahanda iştirak etmək üçün mayın
8-dən 13-dək buraxılış vərəqələri
paylanılıb.
    Mayın 18-də Naxçıvan Muxtar

Respublikası Təhsil Na-
zirliyi və “İstedad-XXI
əsr” hazırlıq kurslarının
birgə təşkilatçılığı ilə Nax-
çıvan Dövlət Texniki Kol-
lecində Şərur Şəhər Fizi-
ka-Riyaziyyat Təmayüllü
Liseyə qəbul imtahanı
 keçirilib.  

Qeyd edək ki, imta-
handa şagirdlərə riyaziy-

yat və fizika fənlərinin hər birindən
25, Azərbaycan dilindən 20, ingilis
dilindən 15, coğrafiya, biologiya
və tarix fənlərinin hər birindən
5 olmaqla, ümumilikdə, 100 sualı
cavablandırmaq üçün 2 saat 30 də-
qiqə vaxt verilib.
    İmtahanda ən yüksək nəticə
 göstərmiş 60 şagird liseyə qəbul
 olunacaqdır.
     Qeyd edək ki, 4 ildir, fəaliyyət
göstərən liseyin nəticələri yüksək
olub. Belə ki, son 2 ildə liseyi bitirən
49 şagirdin hamısı ali təhsil müəssi-
sələrinə qəbul olub, onlardan 19-u
500-700 intervalında bal toplayıb.
    Hazırda liseydə 229 şagird təhsil
alır. 

Naxçıvan Muxtar Respublikası

Təhsil Nazirliyinin mətbuat xidməti

Şərur Şəhər Fizika-Riyaziyyat Təmayüllü
Liseydə təhsil almaq istəyənlər biliklərini sınayıblar

    2019-cu il 13-18 may tarixlərində
Naxçıvan Muxtar Respublikası Ali
Məclisinin Sədri yanında Dövlət
Qulluğu Məsələləri üzrə Komissi-
yanın Test Mərkəzində Naxçıvan
Muxtar Respublikasının dövlət ümu-
mi təhsil müəssisələrində çalışan
müəllimlərin bilik və bacarıqlarının
qiymətləndirilməsinin aparılması
üçün test imtahanları keçirilib. 

    İmtahan müəllimlərin bilik
və bacarıqlarının test üsulu
ilə müəyyənləşdirilib üzə çı-
xarılması, qiymətləndirilmə
aparılan müəllimlərin həftəlik
dərs yükü normasının opti-
mallaşdırılması, aylıq vəzifə
maaşlarının artırılması və
maddi rifahının yaxşılaşdırılması
məqsədilə aparılıb. Müəllimlər ara-
sında dərs yükünün bölüşdürülməsi
və onların karyera inkişafı zamanı
qiymətləndirilmənin nəticələri nə-
zərə alınacaq, qiymətləndirilməsi
aparılan müəllimlərin aylıq əmək-
haqqı həftəlik dərs yükünə müvafiq
olaraq artırılacaqdır. 
    Test imtahanlarında iştirak etmək
üçün 120 nəfər sənəd təqdim edib,
onlardan 109-u test imtahanında iş-
tirak edib və 85 müəllim keçid
balını toplayıb. İmtahanda iştirak-
çılara müəssisələrdə tədris olunan
ixtisaslar üzrə fənn proqramlarına
uyğun 40, metodika və təlim stra-
tegiyaları üzrə 25, informasiya və
kommunikasiya texnologiyaları üzrə

15 test tapşırığı olmaqla, ümumi-
likdə, 80 sual təqdim edilib, sualları
cavablandırmaq üçün iştirakçılara
120 dəqiqə vaxt verilib. Test tapşı-
rıqlarının ən azı 30 faizini (24 bal)
düzgün cavablandırmış şəxslər bilik
və bacarıqlarının qiymətləndirilməsi
aparılan müəllimlər hesab olunurlar. 
    Test imtahanları elektron proqram
təminatı vasitəsilə keçirilib. Bununla

da test suallarını cavablandırarkən
iştirakçılar seçdikləri cavabları im-
tahan vaxtı ərzində dəyişmək, mo-
nitorda imtahanın vaxtını izləmək
və elektron kalkulyatordan istifadə
etməklə geniş imkanlardan yararlana
biliblər. Obyektivliyin və şəffaflığın
tam təmin edilməsi məqsədilə imta-
hanın videoçəkilişi aparılıb. Test im-
tahanı bitdikdən dərhal sonra iştirak-
çılara test imtahanının nəticəsinə dair
arayış təqdim edilib. Nəticələr gündə -
lik olaraq komissiyanın rəsmi
internet portalında (www.dqmk.nmr.az)
 yerləşdirilib. 

Naxçıvan Muxtar Respublikası 

Ali Məclisinin Sədri yanında 

Dövlət Qulluğu Məsələləri üzrə 

Komissiyanın mətbuat xidməti

Müəllimlərin test imtahanları başa çatıb

    Mayın 19-da Dövlət İmtahan
Mərkəzi 2019-2020-ci tədris ili
üçün Azərbaycan Respublika-
sının ali təhsil müəssisələrinə
qəbul olmaq istəyən abituriyent -
lərə II və III ixtisas qrupları
üzrə qəbul imtahanı keçirib.
    İmtahan respublikanın 11 şə-
hərində – Bakı, Naxçıvan, Gəncə,
Sumqayıt, Mingəçevir,  Şəki, Bərdə,
Göyçay, Şirvan, Lənkəran və Xaç-
maz şəhərlərində, ümumilikdə, 66
binada aparılıb. İmtahanların idarə
olunmasına 257 imtahan rəhbəri və
orta ümumtəhsil müəssisələrindən
2845 nəzarətçi-müəllim cəlb olunub.
İmtahanda iştirak edən 35 min 422
abituriyentin 14 min 31-i II qrup
üzrə, 21 min 391-i isə III qrup üzrə
imtahan verib.
    Naxçıvan şəhərində imtahan 7,
14 nömrəli və Heydər Əliyev adına
tam orta məktəblərdə keçirilib.  Bu-

nun üçün  78 imtahan zalı ayrılıb,
161 nəzarətçi, 13 imtahan rəhbəri
cəlb edilib. 1799 abituriyentin iştirak
etdiyi imtahan saat 1100-da başlayıb
və 3 saat davam edib.
    İmtahandan dərhal sonra – saat
1600-da Dövlət İmtahan Mərkəzinin
“Facebook” səhifəsi və “Youtube”
kanalı vasitəsilə canlı yayım yara-
dılıb, imtahan suallarının düzgün
cavabları və test tapşırıqları ilə bağlı
izahat verilib.
    Nəticələrin yaxın 2 həftə ərzində
elan olunması nəzərdə tutulur.

- Güntac ŞaHMƏMMƏDli

II və III ixtisas qrupları üzrə qəbul
imtahanı keçirilib

    May ayının 18-də Naxçıvan-
 Əshabi-Kəhf-Naxçıvan marşrutu
açılıb. Naxçıvan Muxtar Respubli-
kası Dövlət Nəqliyyat Xidmətinin
sektor müdiri Natiq Həsənovdan
aldığımız məlumatda bildirilib ki,
Naxçıvan Muxtar Respublikası Ali
Məclisi Sədrinin diqqət və qayğısı
nəticəsində bu gün muxtar respub-
likada əldə olunan dinamik inkişaf
digər sahələr kimi, nəqliyyat sahə-
sinə də öz müsbət təsirini göstərib,
bu istiqamətdə həyata keçirilən təd-
birlər insanların rahatlığının təmin
edilməsinə əlverişli şərait yaradıb. 
    O qeyd edib ki, qədim inancları,
möcüzəvi sirləri özündə yaşadan
“Əshabi-Kəhf Ziyarətgahı” Dini-
Mədəni Abidə Kompleksinə getmək
istəyən çoxsaylı turistlərin, zəvvar-
ların, qonaqların, eləcə də muxtar
respublika sakinlərinin rahat gediş-
gəlişini təmin etmək məqsədilə yeni
Naxçıvan-Əshabi-Kəhf-Naxçıvan
marşrutu fəaliyyətə başlayıb. Marş-
rut hər gün 2 reys olmaqla, saat 830

və 1400-da Naxçıvan şəhərindəki
avtovağzaldan Əshabi-Kəhfə, saat
1200 və 1700-da isə  “Əshabi-Kəhf
Ziyarətgahı” Dini-Mədəni Abidə
Kompleksindən əks istiqamətə yola
düşəcək. Sərnişin sıxlığı nəzərə alı-
naraq həftənin şənbə və bazar gün-
ləri dörd reys həyata keçiriləcək.
Muxtar respublikaya gələn qonaq-

ların bu marşrutdan səmərəli istifadə
etmələri üçün “Təbriz” və “Grand”
otellərinin, eləcə də “Cahan” Ticarət
Mərkəzinin qarşısında avtobusların
dayanacaq yerləri müəyyən olunub. 
    Avtovağzalda olarkən “Əshabi-
Kəhf Ziyarətgahı” Dini-Mədəni
Abidə Kompleksinə yola düşən sər-
nişinlərə yaxınlaşıb fikirlərini öy-
rəndik. Naxçıvan şəhərinin Əliabad
qəsəbəsində yaşayan Xatın İbrahi-
mova bildirdi ki, hələ kiçik yaşla-
rımdan ailəmlə birlikdə Əshabi-
Kəhfə üz tutar, oranı ziyarət edəndən
sonra sanki bir mənəvi rahatlıq ta-
paraq evə qayıdardıq. Lakin əvvəllər
bu istiqamətdə marşrutun fəaliyyət
göstərməməsi səbəbindən istədiyi-
miz vaxt ziyarətgaha getmək müm-
kün deyildi. İki nəfər getsək belə,
mütləq maşın tutmalı olurduq. Bu
da, təbii ki, ailə büdcəmizə təsirsiz
ötüşmürdü. İki-üç gün bundan öncə
bu istiqamətdə marşrutun açılacağını
eşidəndə çox sevindim. Xüsusilə

qeyd edim ki, Əshabi-Kəh-
fə gediş-gəliş çox cüzi və-
saitə başa gəldiyi üçün arzu
edən hər kəsin getmək im-
kanı olacaq. Bu da insan-
lara həm maddi, həm də
mənəvi dəstək deməkdir.
Bir şəhər sakini kimi biz
ziyarətçilər üçün yaradılan
şəraitə görə dövlətimizə

minnətdaram.
    Ziyarətgaha üz tutanlar arasında
tələbələr də az deyildi. Onlardan
Şəki rayon sakini Rəvanə Aslanova
Naxçıvan Müəllimlər İnstitutunun
İbtidai sinif müəllimliyi ixtisası
üzrə II kursunda təhsil alır. Deyir
ki, Naxçıvanda olduğum iki il ər-
zində qədim diyarın bir sıra gəzməli -
görməli yerlərində olmuşam. Əv-
vəllər tələbə yoldaşlarımla birgə
Əshabi-Kəhfə getmək istəsək də
qismət bu günə imiş. Yeni marşrut-
dan istifadə etməklə həm əlavə
xərci miz çıxmayacaq, həm də av-
tobus 2 saat 30 dəqiqə orada göz-
lədiyi üçün bu müqəddəs yeri rahat
şəkildə ziyarət edə biləcəyik. Bütün
tələbə yoldaşlarım adından dövlə-
timizə minnətdarlıq edirəm. 
    Qeyd edək ki, gələcəkdə bu
marşrut xəttinin Duzdağ Fiziotera-
piya Mərkəzinə qədər uzadılması
da nəzərdə tutulub.

- Nail ƏSGƏROv

Naxçıvan-Əshabi-Kəhf-Naxçıvan marşrutu
fəaliyyətə başlayıb

     Naxçıvan Muxtar Respublikasında
yaşıllıq sahələrinin həcminin dəfələrlə
artması, yurdumuzun yaşıllıqlar məs-
kəninə çevrilməsi görülən ekoloji
tədbirlərin nəticəsidir. Bu sahədə hə-
yata keçirilən tədbirlər, mövcud prob-
lemlərin həlli istiqamətində görülən
işlər davamlı xarakter alıb, yeni əkilən
ağacların suvarılmasında damcı üsu-
lunun tətbiqi genişləndirilib, çox
sayda meyvə bağları, yaşıllıq zolaqları
salınıb. Bu tədbirlər hesabına bu gün
muxtar respublika ərazisinin 20 faizini
meyvə bağları və yaşıllıq zolaqları
təşkil edir.
    Cari ildə də bu tədbirlər mütə-
şəkkilliklə davam etdirilir. Mayın
18-də keçirilən iməciliklər də yüksək
səviyyədə təşkil olunmuşdu. 
    Naxçıvan şəhərinin sakinləri

Kəngərli rayonunun Çal-
xanqala kəndinə gedən yo-
lun kənarlarında, Dövlət
Yol Polisi İdarəsinin ya-
xınlığındakı ərazidə ağac-
ların diblərini alaq otların-
dan təmizləyib və suvarma
işləri görülüb.
Muxtar respublikanın ən

böyük bölgələrindən biri olan Şərur
rayonunun sakinləri Gümüşlü kən-
dində və müəssisə-təşkilatların
iməci lik ərazilərində analoji təd-
birləri həyata keçiriblər.
    İməcilik günü Babək rayonunun
ərazisində də qələbəlik müşahidə
edilib. Rayon sakinləri muxtar res-
publikanın ekologiyasına öz töhfə-
lərini verməyə çalışıb, Naxçıvan-
Şahbuz magistral yolunun Vayxır
və Xalxal kəndləri hissəsindəki
yaşıl lıqlarda ağacların diblərini alaq
otlarından təmizləyib, ağartma və
suvarma işləri görüblər.
    Bağlar diyarı Ordubad rayonunda
da iməciliklər mütəşəkkilliklə ke-
çirilib, Əylis düzündəki 1 hektarlıq
üzüm, 10 hektarlıq qızılgül və
“Gənc lər bağı”nda mövsüm üçün

xarakterik olan aqrotexniki tədbirlər
yerinə yetirilib. 
    Culfalılar müəssisə və təşkilat-
ların iməcilik ərazilərinə aqrotexniki
qulluq göstəriblər.
    Kəngərli rayonunun sakinləri
Naxçıvan-Sədərək magistral yolu-
nun Böyükdüz kəndi hissəsində
300 həmişəyaşıl ağac əkib, Qıvraq -
Püsyan avtomobil yolunun kənar-
larında qurumuş ağacları çıxararaq
yerinə badam və ərik dənələri salıb,
Yurdçu kəndindəki 1 hektarlıq əra-
zidə tütün əkini aparıblar.
    Şahbuz rayonunun sakinləri
müəssisə və təşkilatların iməcilik
ərazilərində yaşıllıqlara aqrotexniki
qulluq göstəriblər. 
    Sədərəklilər həmin tədbirləri
Naxçıvan-Sədərək magistral yo-
lunun sağ və sol hissələrində, Sə-
dərək kəndindəki pirin ətrafında
və dəyirmanın yaxınlığında həyata
keçiriblər. 
    Həmin gün muxtar respublika-
mızın bütün bölgələrində ahıl və-
təndaşların həyətlərində təmizlik,
abadlıq işləri aparılıb. 

Xəbərlər şöbəsi

Yaşıllıqlara aqrotexniki qulluq göstərilib

    Mayın 20-də Yaponiyanın “Himalaya” radiosunda
Azərbaycan Xalq Cümhuriyyətinin 101-ci və Naxçıvan
Muxtar Respublikasının 95-ci ildönümünə həsr
edilən xüsusi veriliş yayımlanıb.
    Verilişdə aparıcı Kazuyasu İşida, Azərbaycan-
Yaponiya Dostluq Mərkəzinin sədri, Dünya Azərbay-
canlılarını Əlaqələndirmə Şurasının üzvü Xəlil Kələntər
və AZƏRTAC-ın Yaponiyadakı xüsusi müxbiri Vüqar
Ağayev Azərbaycanın dövlətçilik tarixi, müstəqilliyin
bərpasından sonra qazanılan uğurlar, ölkəmizin ayrılmaz
tərkib hissəsi olan Naxçıvan Muxtar Respublikası
haqqında dinləyicilərə hərtərəfli məlumat veriblər.
    Qeyd olunub ki, cəmi 23 ay mövcud olmuş Azər-
baycan Xalq Cümhuriyyəti bu qısa dövr ərzində döv-
lətçilik ənənələrinin bərpası, demokratik idarəetmənin
formalaşması istiqamətində mühüm uğurlara imza
atıb. 
    Verilişdə müstəqilliyin bərpasından sonra Azər-
baycanın üzləşdiyi çətinliklərdən, o cümlədən Ermə-
nistanın ölkəmizə qarşı apardığı işğalçılıq siyasətindən
bəhs olunub. Qeyd edilib ki, Azərbaycan xalqının
ümummilli lideri Heydər Əliyevin hakimiyyətə qayı-
dışından sonra ölkəmiz inkişaf mərhələsinə qədəm
qoyub. Bu gün Prezident cənab İlham Əliyevin ardıcıl
və düşünülmüş siyasəti nəticəsində Azərbaycan böyük
uğurlara imza atır.  
    Verilişdə, həmçinin Azərbaycanın müasir turizm

potensialına malik olduğu, burada mövcud olan tarixi
abidələr, təbii müalicə ocaqları barədə də yapon din-
ləyicilərə ətraflı məlumat verilib.
    Verilişdə Azərbaycanın ayrılmaz tərkib hissəsi olan
və cari ildə yaradılmasının 95-ci ili qeyd edilən
Naxçıvan Muxtar Respublikası barədə də ətraflı da-
nışılıb. Qeyd edilib ki, Azərbaycanın ən qədim ərazi-
lərindən olan, “Şərqin qapısı” adlandırılan Naxçıvan
dünya  sivilizasiyalarının mərkəzlərindəndir. Azərbaycan
xalqı bu diyarda tarixi çox qədimlərə gedib çıxan
zəngin mədəniyyət yaradıb.
    Məhz bəşər övladının ilk mədəni nümunələrinin
qorunduğu və Nuhun gəmisinin lövbər saldığı Gəmiqaya
abidəsi, yaşı min ilə yaxın olan Möminə xatın türbəsi,
14 il Əmir Teymurun qoşunları ilə mübarizədə təslim
olmamış Əlincəqala Naxçıvanda yerləşir. Müqəddəs
“Qurani-Kərim”in “Əl-Kəhf” surəsində bəhs edilən
Əshabi-Kəhf ziyarətgahı da məhz Naxçıvandadır.
    Bildirilib ki, Naxçıvanın muxtariyyəti dövlətçilik
ənənələrinin davamı olaraq meydana gəlib. Verilişdə
Naxçıvanın turizm imkanları, müalicəvi iqlimi, dərman
bitkilərinin bolluğu, şəfalı mineral suları ilə fərqləndiyi
də yapon tamaşaçıların diqqətinə çatdırılıb.
    Qeyd edilib ki, Ermənistan tərəfindən blokadaya
alınmasına baxmayaraq, Naxçıvanın inkişafı gündən-
günə daha da sürətlənir. 

AZƏRTAC

Yaponiyanın “Himalaya” radiosunda Azərbaycan və onun
Naxçıvan Muxtar Respublikası barədə xüsusi veriliş yayımlanıb

    Əziz Əliyev adına Naxçıvan Мuxtar Respublikası
Mərkəzi Uşaq Xəstəxanasının həkim briqadası
Şahbuz rayonunun Aşağı Qışlaq kəndində uşaqları
kütləvi profilaktik tibbi müayinədən keçirib.
    Pediatr, nevropatoloq, ginekoloq, endokrinoloq
həkim, rezident və laborantlardan ibarət briqada
kəndin həkim ambulatoriyasında 25 nəfər uşağa
tibbi xidmət göstərib. Bəzi xəstələrin əlavə müayinə
və müalicəsi üçün Mərkəzi Uşaq Xəstəxanasına
gəlmələri məsləhət görülüb. 
    Valideynlər arasında səhiyyə maarifi işi aparılıb,
“Naxçıvan Muxtar Respublikasında uşaqların
icbari dispanserizasiyadan keçirilməsinə dair 2018-
2022-ci illər üçün Dövlət Proqramı” haqqında
məlumat verilib. Uşaqların sağlamlığının qorun-
masında səhiyyə müəssisələri ilə valideynlərin
birgə fəaliyyətinin zəruriliyi qeyd edilib. 

Hüseyn ƏSGƏROv

Profilaktik tibbi müayinələr aparılıb

    Naxçıvan Mux-
tar Respublikası-
nın Ailə, Qadın və
Uşaq Problemləri
üzrə Dövlət Ko-
mitəsi və Naxçı-
van Muxtar Res-
publikasının Əmək və Əhalinin Sosial Müdafiəsi
Nazirliyi tərəfindən 1 iyun – Uşaqları Beynəlxalq
Müdafiə Günü münasibətilə hemofiliyalı və
 talassemiyalı uşaqlar üçün qanvermə aksiyası
keçirilib. 
    Komitə və nazirlik əməkdaşları – könüllü do-
norlar qanvermədən əvvəl tibbi müayinədən ke-
çirilib, donorlardan qan nümunələri götürülüb,
infeksion xəstəliklərə qarşı yoxlama aparılıb. He-
mofiliyalı və talassemiyalı uşaqlara köçürülmək
üçün, ümumilikdə, 10 litrə yaxın qan toplanılıb. 
    Qeyd edək ki, qanvermə aksiyasının keçiril-
məsində əsas məqsəd muxtar respublikada yaşayan
irsi qan xəstəliyi olan sağlamlıq imkanları məhdud
uşaqlara yardım göstərmək, onlara dəstək olmaqdır. 
                              Naxçıvan Muxtar Respublikası 

Ailə, Qadın və Uşaq Problemləri üzrə 

Dövlət Komitəsinin mətbuat xidməti

Qanvermə aksiyası keçirilib

     Ümummilli lider Heydər Əliyevin
anadan olmasının 96-cı ildönümünə
həsr olunmuş futbol üzrə IV “Heydər
Əliyev kuboku” turnirinə start verilib. 

    Ənənəvi olaraq keçirilən turnirin
ilk günündə “Araz-Naxçıvan” və
MOİK komandaları üz-üzə gəlib.
Görüşün ilk hissəsində rəqibi iki
dəfə mərkəzə dəvət edən Naxçıvan
komandası sonda meydanı 3:2 he-
sablı məğlubiyyətlə tərk edib. 
    Günün ikinci qarşılaşmasında
“Şüvəlan” və “Arpaçay” koman-
daları üz-üzə gəlib. Oyun Bakı klu-
bunun qələbəsi ilə başa çatıb.
    Bu gün turnirdə ikinci turun
oyunları keçiriləcək. Saat 1100-da
“Şüvəlan” və “Araz-Naxçıvan” ko-
mandaları qarşılaşacaq. 1730-da isə
“Arpaçay” MOİK komandasını sı-
nağa çəkəcək.
    Qeyd edək ki, turnirə may ayının
23-də yekun vurulacaq. Həmin gün
oyundan öncə Naxçıvan Muxtar
Respublika Stadionunda möhtəşəm
konsert proqramı təşkil olunacaq.

- Ceyhun MƏMMƏDOv

Daha bir turnirə 
start verilib

    Naxçıvan ölkənin fut-
bol üzrə bir nömrəli tur-
niri – Azərbaycan ku-
bokunun final görüşünə
də ev sahibliyi edib. Ke-
çirilən həll edici qarşı-
laşmada “Qəbələ” və
“Sumqayıt” komanda-
ları üz-üzə gəlib.
    Azərbaycan kuboku-
nun final qarşılaşmasından əvvəl möhtəşəm
açılış mərasimi olub. Naxçıvan Muxtar Res-
publika Stadionunda baş tutan tədbiri açıq elan
edən aparıcı Kamran Həsənli Azərbaycan Res-
publikasının Əməkdar artisti Tünzalə Ağayevanı
səhnəyə dəvət edib. Konsert proqramına stadiona
gələn azarkeşlərə paylanan Azərbaycan bay-
raqları xüsusi rəng qatıb. 
    Oyuna gəlincə, nominal meydan sahibi olan
“Qəbələ” ölkə kuboku tarixində 4-cü dəfə
finalda mübarizə aparırdı. “Sumqayıt” isə ta-
rixində ilk dəfə Azərbaycan kubokunun finalında
iştirak edirdi. Eyni zamanda bu görüşün qalibi
Avropa Liqasında mübarizə aparacaq 3-cü
Azərbaycan təmsilçisini müəyyənləşdirəcəkdi.
Görüşün taleyini bir qol həll edib. Yeganə qolu

oyunun 3-cü dəqiqəsində
“Qəbələ”nin fransız hü-
cumçusu Stiven Monroz
başla qapıdan keçirib və
“qırmızı-qaralar” tarixi
ərzində ilk kubokunu
 qazanıblar.

Azərbaycan kubokun-
da final görüşü başa çat-
dıqdan sonra mükafat-

landırma mərasimi olub. Naxçıvan Muxtar
Respublika Stadionunda baş tutan tədbirdə
Azərbaycan Futbol Federasiyaları Assosiasi-
yasının prezidenti Rövnəq Abdullayev, Peşəkar
Futbol Liqasının prezidenti Ramin Musayev,
AFFA-nın baş katibi Elxan Məmmədov, Nax-
çıvan Muxtar Respublikası Gənclər və İdman
naziri Azad Cabbarov, Naxçıvan Muxtar Res-
publikası Futbol Federasiyasının sədri Səbuhi
Şahverdiyev iştirak ediblər. 
    Əvvəlcə görüşün hakimləri, AFFA nüma-
yəndəsi və hakim-inspektora xüsusi hədiyyələr
verilib, gümüş medalın sahibi “Sumqayıt” fut-
bolçuları mükafatlandırılıblar. Daha sonra qalib
“Qəbələ”yə qızıl medallar və kubok təqdim
edilib.

Fikirlər...
    Azərbaycan kubokunun final görüşündən
sonra hər iki komandanın baş məşqçisinin
 fikirlərini öyrəndik:
     Sənan Qurbanov – “Qəbələ”nin baş məşqçisi:
– Hər şey möhtəşəm alındı
və klub tarixində ilkə imza
atdıq. Futbolçularım əsl
qəhrə mandır. Adlarını klu-
bun tarixinə qızıl hərflərlə
yazdılar. Bütün güclərini
ortaya qoyub, kuboku qa-
zandılar. Ölkədə iki kubok
var, birini əzəli rəqibimiz “Qarabağ” əldə etdi,
digərini biz. Çempionatı istədiyimiz kimi keçir-
məsək də, sonra kubok əldə edə bildik. Bütün
komanda üzvlərinə təşəkkür edirəm. Eyni zamanda
bizi Naxçıvanda dəstəkləyən azarkeşlərimizə
minnətdaram. Naxçıvanda 4-cü dəfə keçirdiyimiz
final görüşü bizim üçün uğurlu alındı. 
    Ayxan Abbasov – “Sumqayıt”ın baş məşqçisi:

– Finalın mahiyyətini dərk
edirdik. Həftəboyu çalışdım
ki, uşaqlar soyuqqanlı ol-
sunlar. Təəssüf ki, ilk 15
dəqiqədə həyəcanlı idik.
Qol buraxdıqdan sonra to-
parlanmağa çalışdıq. Nələ-
rəsə nail olmaq istəyirdik.

“Sumqayıt”ın finalda oynaması özü bir uğur
idi. Avropaya getmək üçün daha çox iş görmək
lazımdır. Futbolçularımızın əksəriyyəti təcrübəsiz
idi. Final həyəcanı ən adlı-sanlı klublarda olur.
Təəssüf ki, bacarmadıq. Naxçıvanda bizi dəs-
təkləyən azarkeşlərimizə, eyni zamanda sakinlərə
minnətdarlığımı bildirirəm.

Naxçıvanda Azərbaycan kubokunun final görüşü olub

    Musiqinin dili,  mil-
liyyəti yoxdur, deyiblər.
Dünyanın onlarla ölkə-
sindən festival-müsabi-
qəyə qatılan müxtəlif
dillərdə danışan insanlar
Nəcəfin ifasını eyni du-
yumla qarşılayıb, sürək-
lə alqışladılar. Və bu al-
qışlar bir qədər sonra –
münsiflər heyətinin qərarı açıqlananda
aparıcının böyük coşqulu çağırışından
sonra Nəcəf Hacılı Azərbaycan bayrağı
ilə səhnəyə gəlib birinci yerin diplom və
kubokunu alarkən də eynilə təkrarlandı. 
    Nəcəfin festival-müsabiqədəki ifasını
seyr edərkən bir naxçıvanlı kimi qürur
duymaqla yanaşı, həm də bu gəncin müsa-
biqədə özünü çox sərbəst şəkildə aparması
diqqətimdən yayınmadı. Elə görüşümüz
zamanı  ona ünvanladığım ilk sual  da bu-
nunla bağlı oldu. Nəcəf: – Mən bu ilin
mart ayının 19-da Bakı şəhərində Rəşid
Behbudov adına Dövlət Mahnı Teatrında
“Testene Art Baku” III Beynəlxalq incəsənət
festival-müsabiqədə 17-19 yaşlı gənclər
arasında Qran-Pri mükafatına ən yüksək
balla layiq görüldüm və Latviyanın paytaxtı
Riqa şəhərində keçirilən beynəlxalq festival -
müsabiqədə iştirak etmək üçün vəsiqə qa-
zandım. Bu müsabiqədə ifam zamanı çox
həyəcan keçirmişdim. Mükafatlandırma
zamanı isə daha da həyəcanlanmışdım.
Çünki yerlər bir-bir sadalanır, iştirakçılar
diplomlarını alır, mənim adımsa çıxmırdı.
Öz-özümə düşünürdüm ki, mən yəni heç
bir yer tutmadım? Tam ümidsiz şəkildə
mərasimi seyr edərkən birdən birinci yerin
qalibi olaraq adımı eşidəndə sevincim də
bu həyəcana qarışdı. Həmin gün özümə
söz verdim ki, bir də bu qədər həyəcan ke-

çirməyəcəyəm, hiss-
lərimə hakim olmağa
çalışacağam. Riqada-
kı festival-müsabiqə-
də belə də etdim, ifa-
mı çox sərbəst şəkildə
başa çatdırdım. Çünki
burada çaldığım ritm-
lərə  yeniliklər də əla-
və etmişdim. Sərbəst-

liyim, özümü itirməməyim mənə verilən
vaxtda istedadımı tamamilə nümayiş etdirə
bilməyimlə nəticələndi. 
    2019-cu il həyatına uğurlu, yaddan çıx-
mayan il kimi həkk olunan Nəcəf Bakıda
və Riqada keçirilən müsabiqələrdə qazandığı
birinciliklərə öz yaşı çərçivəsində uzun bir
yol keçərək nail olub. 11 yaşından nağaraya
olan marağını  əvvəlcə qələmlərlə masa
üzərində, sonra vedrələri evə düzüb onların
arxasında özünəməxsus ritmləri səsləndir-
məklə büruzə verib. Naxçıvan tanınmış mu-
siqiçilərin də yetişdiyi bir diyardır. Burada
ta qədimdən məşhur yallılarımızı, bir də ki
el şənliklərində dağlara-daşlara səs salan
zurnanı davulun, nağaranın müşayiət etməsi
bu yerin insanlarını ritm üzərində kökləyib.
Ailəsinin musiqi duyumlu olması, onu dəs-
təkləməsi isə Nəcəfin bu istedadının üzə
çıxmasına təkan olub. Naxçıvan Musiqi
Kollecinin son sinfini bitirməkdə olan Nəcəf
ilk musiqi təhsilini Ordubad Rayon Uşaq
Musiqi Məktəbində alıb. Burada Naxçıvan
Muxtar Respublikasının Əməkdar artisti
Mustafa Məmmədovdan, kollecdə isə müəl-
limi Mahir Rüstəmovdan ritmlərin incəlik-
lərini öyrənməklə, müxtəlif ritm qruplarının,
orkestrlərin tərkibində dövlət tədbirlərində,
el şənliklərində iştirak etməklə  bugünkü
böyük uğurunun təməlini qoyub. 2017-ci
ildə solo konserti təşkil olunan bu gənc bir

neçə dəfə Bakı şəhərində konsert proqramları
ilə çıxış edib, dəfələrlə Naxçıvan Dövlət
Televiziyası tərəfindən verilişlərə dəvət alıb.
Bir sözlə, Nəcəf də muxtar respublikamızda
qayğı ilə əhatə olunan istedadlı gəncləri-
mizdən biri kimi daim diqqətdə saxlanılıb. 
    Nağara xalqımızın qədim musiqi alətidir.
Həm lirik, həm də ritmik musiqilərin
özünə məxsus ritmə malik olmasını nəzərə
alsaq, nağara həm də digər musiqi alətlərini
tamamlayan bir çalğı alətidir. Xalq çalğı
alətlərindən ibarət ansamblın, orkestrin
səsləndirdiyi musiqiləri, xanəndələrin,
yallı larımızın müşayiətini, eləcə də toy
məclislərimizi nağarasız, ritmsiz təsəvvür
etmək mümkün deyil. Nağaranın tək ifası
isə ritmlərin harmoniyasıdır. Elə ritmləri
həyatının bir parçasına çevirən Nəcəflə
söhbətim zamanı onda bu sənətlə bağlı
bir qeyri-adilik  duydum. O, nağarada, sa-
dəcə, hər kəsin bildiyi ritmləri ifa etməklə
kifayətlənmək fikrində deyil. Bu gəncdə
bir kreativlik – ritmlərdən yeni bir har-
moniya yaratmaq əzmi var. Gənc ifaçı hə-
min harmoniyadan başlanğıc kimi beynəl -
xalq festival-müsabiqədəki ifasına da qatıb
və bu, ilk olaraq maraqla qarşılanıb, ona
uğur gətirib. 
    Riqa-Stokholmdan xoş təəssüratlarla
qayıdan Nəcəf günlərdir, birinci yerin qalibi
olmasını digər bir sevinclə paralel yaşayır.
O deyir: – Müsabiqədə  nankor qonşumuzun
da nümayəndəsi iştirak edirdi. Onun gözü
qarşısında mənim qalib olmağım və  Azər-
baycan bayrağı ilə səhnəyə çıxmağım se-
vincimi birə-beş  artırdı. Sanki ətrafımdakı
dəniz bayrağımın üç rəngini əks etdirirdi
həzin ləpələrində. Səhnədə mükafatlandı-
rılarkən gözlərim önündə bu üç rəng –
mavi, qırmızı, yaşıl sürətlə bir-birini əvəz
edirdi…
    Xoş, gözəl sözləri Nəcəfdən dinlədikcə
bir ay sonra əsgəri xidmətə yollanacaq bu
gəncin vətənpərvərlik hissi ilə çırpınan
ürəyinin döyüntülərini də dinləyirdim sanki.
Layiqli gənclik, istedad, vətənpərvərlik,
həqiqətən də, gözəl gələcəyin müjdəçisidir.
Söz yox ki əsgəri xidmətdən sonra bu
sahədə təhsilini davam etdirmək arzularıyla
yaşayan Nəcəf doğma Naxçıvanımızın  sə-
dalarını öz ritmləri ilə hələ neçə-neçə
 dənizlərdən-dənizlərə, ölkələrdən-ölkələrə
yayacaqdır…

 - Mətanət MƏMMƏDOva

Baltik dənizində Naxçıvan sədaları

    Düz 3 dəqiqə 50 saniyə… Baltik dənizi susdu. Riqadan Stokholma yolçu olan gəminin
7 min nəfərlik heyəti susdu. Gəminin konsert zalında 300-dən artıq iştirakçı, tamaşaçı
susdu. Bu sükuta səbəb Nəcəf Hacılı idi. Naxçıvanımızın yetirməsi, ürəyi ilə həmahəng
döyünən ritmlərlə bütün diqqətləri özünə yönəldən, təxəyyülündən süzülüb gələnləri də
ona ayrılan vaxta sığdırmaqla ətrafa susub qulaq asmağı təlqin edən Nəcəf Hacılı.
Burada – dənizin ortasındaca “Rapsodio Del Baltico” I Beynəlxalq incəsənət festival-
 müsabiqənin Qala konsertində Azərbaycan, onun ardınca da “Nəqşicahan sədası”
ritmlərinı bir əli ritmdə, bir əli nağaranın iplərini boşaldıb-bərkitməklə özünəməxsus
şəkildə bəmdən zilə qaldırmaqla gözəl bir performans göstərdi Nəcəf. 19 yaşlı bu oğlanın
ritmləri bir andaca susmuş dənizi də, onu dinləyənləri də lərzəyə gətirdi. 

